
ആരെ കല്പന എന്ന ചൊതിച്ചാരെ ചുങ്കം എടുക്കല്ല എന്നും രാജാവ അവർകളെ
 മരത്തിന്റെ കുറ്റിക്കാണം വാങ്ങുക ആകുന്ന എന്നു എന്നൊട അവർ പറഞ്ഞാരെ
 രാജാവ അവർകളെ ആളെകൊണ്ട യെഴുതിവെപ്പിച്ച വെളയാട്ടെരി രാമപ്പണിക്കരെ
 ഒന്നിച്ച അയക്കുകയും ചെയ്തു. ഇപ്രകാരം അല്ലാതെ രാജ അവർകളെ ജന്മഭൂമിഇന്ന
 മുറിച്ചുകൊണ്ടുപൊകുന്ന മരത്തിന്നും മൊളക്കും കുറ്റിക്കാണം വാങ്ങെണ്ടതിനും
 കൊടുക്കെണ്ടതിന്നും പറഞ്ഞിട്ടും ഇല്ല.

പത്താമത അന്ന്യായത്തിന്റെ ഉത്തരം. നെച്ചൊളി മമ്മി എന്ന പറയുന്ന മാപ്പള
 പൊലനാട്ടുന്ന ഒരു കൊല്ലനെ വരുത്തി അവന് പണി ആയുധവും തീർപ്പിച്ച കൊടുത്ത
 പണി എടുപ്പിക്കുന്ന സമയത്ത രാജ അവർകളെ ആള കണ്ണക്കുറുപ്പ എന്നു പറയുന്നവൻ
 നെച്ചൊളി മമ്മിഇന്റെ പീടിയെക്കൽ ചെന്ന കൊല്ലൻ പണി എടുക്കുന്ന ആല ഇൽ

കടന്ന ഒലക്ക41 ചവിട്ടി പൊളിച്ച കല്പനയും തച്ച പരിശി കെടുത്ത പണി ആയുധവും
 വാരി കൊല്ലെനെയും പിടിച്ചകൊണ്ട പൊയതിന്റെശെഷം മമ്മി കച്ചെരിഇൽ വന്ന
 സങ്കടം പറഞ്ഞാരെ കണ്ണക്കുറുപ്പിനെകൊണ്ട വരുവാൻ തക്കവണ്ണം ആള അയച്ചാരെ
 കണ്ണക്കുറുപ്പിനെ കണ്ടയെത്തി. കച്ചെരീൽ വരണമെന്ന ഞാൻ അയച്ച ആള പറഞ്ഞാരെ
 കച്ചെരിക്ക വരണ്ടതില്ല എന്ന പറഞ്ഞ കൊല്ലനയും കൊണ്ട പൊകയും ചെയ്തു. അതിന്റെ
 പിറ്റെ ദിവസം പിന്നയും കണ്ണക്കുറുപ്പിനക്കൊള്ള ആള അയച്ചാരെ പനഇത്തറഇൽ
 വെച്ച കാണുകയും ചെയ്തു. കണ്ണക്കുറുപ്പിന കച്ചെരിക്ക വരണമെന്ന് ഞാൻ അയച്ച ആളു
 തടുത്താരെ ആ വർത്തമാനം കൊഴിലകത്തെക്ക കണ്ണക്കുറുപ്പ അറിവിപ്പിച്ചാരെ
 കൊവിലകത്തന്ന നാലഞ്ഞി ആള വന്ന ഞാൻ അയച്ച ആളെ തള്ളി മുണ്ടും വലിച്ച കീറി
 ചൊരയും പൊട്ടിച്ച കണ്ണക്കുറുപ്പിനെയും കൂട്ടിക്കൊണ്ടു പൊഇ. ഇപ്രകാരമൊക്കെയും
 ചെയ്താൽ രാജാവ അവർകളെ കല്പന ഉണ്ടാഇട്ട ആയി ചെയ്ത എന്ന കണ്ണക്കുറുപ്പ
 ഞാൻ അയച്ച ആളൊട പറഞ്ഞയച്ചതിന്റെ ഇപ്രകാരം ഒക്കയും എന്റെ ആളൊട
 എറ്റങ്ങൾ ചെയ്യാൻ രാജാവ അവർകൾ കല്പിച്ചിട്ട തന്നെയൊ എന്ന കാരിയംകൊണ്ട
 വിസ്തരിക്കെണ്ടതിന കണ്ണക്കുറുപ്പിനെ കച്ചെരിക്ക അയക്കണമെന്ന കാരിയം നൈരപൊലെ
 വിസ്തരിച്ച അയക്കാമെന്നുംവെച്ച ഗൊപാലവാരിയർക്ക എഴുതി അയച്ചാരെ
 കണ്ണക്കുറുപ്പിനെകൂട്ടി കച്ചെരിക്ക അയക്കയും ചെയ്തു. കാരിയം വിസ്തരിക്കാമെന്ന വെച്ച
 പാർപ്പിച്ചാരെ കണ്ണക്കുറുപ്പ് അന്നു തന്നെ ഒളിച്ച ചാടി പൊകയും ചെയ്തു. 

പതിനൊന്നാമത ഉത്തരം. കൂലി ആളെ പിടിക്കാൻ തക്കവണ്ണം പൊഇ വയപ്പു(റ)ത്ത
 ഇമ്പിച്ചൻ എന്ന പറയുന്നവന്റെ പൊരക്കൽ ചെന്ന അവനെ വിളിച്ചാരെ ഇമ്പിച്ചൻ
 ഇവിട ഇല്ല എന്ന തീയ്യത്തി പറഞ്ഞു. ഇമ്പിച്ചൻ അകത്ത ഒളിച്ചിരിക്കയും ചെയ്തു. അത
 കെൾക്കാതെ ഇമ്പിച്ച പൊരക്ക അകത്ത കടന്നനൊക്കിയപ്പൊൾ തീയ്യനെ കണ്ടു. നീ
 ഒളിപ്പാൻ സങ്ങതി എന്തന്ന ചൊതിച്ച തക്കുമ്പൊൾ തീയ്യത്തി പാഞ്ഞിചെന്ന പിടിച്ചാരെ
 തീയ്യത്തീനെ ഇമ്പിച്ച പിടിച്ച തള്ളി. പിന്നയും തീയ്യനെ ചെന്ന പിടിച്ചാരെ തീയ്യത്തീന്റെ
 കഇക്ക ആയിതക്കത്തികൊണ്ടു മുറികയും ചെയ്തു. ആയവസ്ഥ ഇമ്പിച്ചനും മറ്റ രണ്ടു
 നാലതീയ്യരും കൂടി മുറിഞ്ഞ തീയ്യത്തീനയുംകൊണ്ട കൊളക്കാട്ട കച്ചെരിഇൽ ച്ചെന്ന
 സങ്കടം പറഞ്ഞാരെ ഇമ്പിച്ചിയെ ആള അയച്ച വരുത്തി ചൊതിച്ച പാറാവിൽ ആക്കി
 തീയ്യനെ പറെഞ്ഞയക്കയും ചെയ്തു. ആവർത്തമാനം നംമ്പിടി എനക്ക എഴുതി അയച്ചാരെ
 ഇമ്പിച്ചീനയും മുറിഞ്ഞ തീയ്യത്തീനയും നമ്മിണ്ടക്ക അയപ്പാൻ നമ്പിടിക്ക എഴുതി
 അയച്ചാരെ നമ്പിടി ഇവരെ നമ്മിണ്ടക്ക കൂട്ടി അയച്ചതിന്റെ ശെഷം അകാഇ കടന്ന

തീയ്യനെ പിടിച്ചതിനും തീയ്യത്തീന്റെ കഇ മുറിച്ചതിനും രണ്ടു പണം തീയ്യത്തീന്റെ
 കഇ മുറിഞ്ഞതിനും ശിലവ ഇടുവാൻ ഇമ്പിച്ചനൊട വാങ്ങി കൊടുത്തയക്കുകയും
 ചെയ്തു.
41. ഉലെക്ക എന്നു ഗുണ്ടർട്ട്

